
SOALAN

Senator Dato' Haji Husain bin  Awang minta MENTERI
PENGANGKUTAN menyatakan implikasi dan jaminan terhadap
keselamatan penunggang motosikal khususnya dalam kalangan belia
berhubung pendirian Kerajaan untuk menaik taraf lesen memandu
motosikal kelas B2 kepada B secara automatik.

JAWAPAN

Tuan Yang di-Pertua,

1. Untuk makluman Ahli Yang Berhormat, Kementerian Pengangkutan
melalui agensinya Jabatan Pengangkutan Jalan Malaysia (JPJ) sedang
mengadakan kajian komprehensif untuk menilai cadangan menaik taraf
Lesen Memandu Malaysia (LMM) motosikal bagi kelas B2 kepada B
secara automatik.

2. Kajian yang sedang dijalankan tersebut melibatkan aspek
keselamatan jalan raya, kompetensi dan juga kemahiran penunggang
motosikal berkuasa tinggi dengan mengambil kira struktur binaan
kenderaan dan teknikaliti pemanduan yang berbeza berbanding motosikal
berkuasa rendah.

3. Pada masa ini, kajian berkenaan masih berjalan dan dijangkakan
akan dimuktamadkan dalam pertengahan tahun 2024. Sebarang hala tuju
baharu mengenai cadangan tersebut akan hanya ditetapkan setelah
kajian tersebut dimuktamadkan.

Sekian, terima kasih.



